
Shri Markandeyeshvaresha Stava

ஶ்ரீமார்கண்டே³யேஶ்வரேஶஸ்தவ:

ஸர்வேஷாம் தை³வதாநாம் ஸகலஸுக²ப²லப்ராப்தயே பூஜகாநாம்
கார்யாதீ⁴ஶோ க³ணேஶோ நக³வரதநயாநந்த³சேஷ்டாபி⁴ராம: ।

யஸ்ய ஶ்ரீஶேஶ்வரஸ்ய ப்ரதி²தகு³ணக³ணாலங்க்ரு’தஸ்யாத்மஜஸ்தம்
மார்கண்டே³யேஶ்வரேஶம் பஶுபதிமநிஶம் பார்வதீஶம் ப⁴ஜேऽஹம் ॥ 1॥

வைகுண்டா²தீ⁴ஶமாயாமயஸுக²க³வதூ⁴ரூபஸந்த³ர்ஶநாத்³யோ
மோஹாத்ஸம்ப்⁴ராந்தமாந(ம்யமாண)ஸ்ஸஹக³மநகலாசாதுரீயுக்தசித்த: ।

தந்மாயாஸ்த்ரீஶரீரே வடுகமஜநயத்³பா⁴ஸதே ய: ஶிவஸ்தம்
மார்கண்டே³யேஶ்வரேஶம் பஶுபதிமநிஶம் பார்வதீஶம் ப⁴ஜேऽஹம் ॥ 2॥

யஸ்யாங்கே³(க்³நி:)பா²லபா⁴கே³ஸுலலிதநயநம் ஸவ்யபா⁴கே³ ப⁴வாநீ
ஹஸ்தே ப்³ரஹ்மோத்தமாங்க³ம் ஸக³ரலஸுக³லே ப்³ரஹ்மஶீர்ஷாலிமாலா ।

அங்கே³ऽநங்கா³ங்க³பூ⁴தி: பத³கமலயுகே³ விஷ்ணுநேத்ராம்பு³ஜாதம்
மார்கண்டே³யேஶ்வரேஶம் பஶுபதிமநிஶம் பார்வதீஶம் ப⁴ஜேऽஹம் ॥ 3॥

யஸ்ய ஶ்ரீமௌலிபூ⁴ஷா குமுத³ஹிதகலாபா⁴ஸமாநோத்தமாங்கே³
வித்³யுத்புஞ்ஜாப⁴காந்தே விலஸிதஸுஜடாமண்ட³லே வ்யோமக³ங்கா³ ।

கண்டே² வஜ்ராஸிநீலோபலநிப⁴க³ரலம் பா⁴ஸதே ய: ஶிவஸ்தம்
மார்கண்டே³யேஶ்வரேஶம் பஶுபதிமநிஶம் பார்வதீஶம் ப⁴ஜேऽஹம் ॥ 4॥

ஹஸ்தாப்³ஜே பா⁴ஸமாநைர்நிஶிதமுக²யுதை: ஶூலமுக்²யாயுதை: ⁴ ஸம்-
தீ³ப்தாங்க:³ஸர்வஶத்ரூந் க²ரரணஸமயே நிர்ஜயந் யோ ப³லாட்⁴ய: ।

மார்தாண்டா³க்³நீந்து³நேத்ரத்ரயயுதஸுமுகை:² பஞ்சபி:⁴ ஸம்யுதஸ்தம்
மார்கண்டே³யேஶ்வரேஶம் பஶுபதிமநிஶம் பார்வதீஶம் ப⁴ஜேऽஹம் ॥ 5॥

ஶாந்தம் சந்த்³ராயுதாப⁴ம் ஶஶியுதமகுடம் பத்³மவக்த்ரம் த்ரிநேத்ரம்
பா⁴ஸ்வத்கேயூரஹாராங்க³த³கடகமுகா²ஶேஷபூ⁴ஷாபி⁴ராமம் ।

கௌ³ரீக³ங்கா³ஸமேதம் ப்ரமத²க³ணயுதம் ஸ்கந்த³விக்⁴நேஶஸேவ்யம்
மார்கண்டே³யேஶ்வரேஶம் பஶுபதிமநிஶம் பார்வதீஶம் ப⁴ஜேऽஹம் ॥ 6॥

ஶ்ரீமார்கண்டே³யேஶ்வரேஶஸ்தவ:

மார்கண்டே³யர்ஷிவர்ய: ஶமநப⁴டப⁴யாத்³யஸ்ய பாதா³ரவிந்த³-
த்³வந்த்³வம் ஸம்ஶ்ரித்ய ப⁴க்த்யா ஶிவ ப⁴வ ஶரணம் தே நம: பாலயேதி ।

உக்த்வா ம்ரு’த்யும் வி(ச)ஜித்வா சிரமதுலஸுக²ம் ப்ராப்தவாம்ஸ்தம் யமாரிம்
மார்கண்டே³யேஶ்வரேஶம் பஶுபதிமநிஶம் பார்வதீஶம் ப⁴ஜேऽஹம் ॥ 7॥

ஸர்வைர்தே³வாஸுரேந்த்³ரை: ப்ரமதி²தகலஶாம்போ⁴தி⁴மத்⁴யே ப²ணீந்த்³ர-
ஸ்யாஸ்யாநீகே ஸுரோஷாத்³விக³லிதக³ரலம் ருத்³ரநேத்ராக்³நிதுல்யம் ।

லோகாநீகாவநார்த²ம் கப³லிதஸுமதிர்யோ மஹேஶ:ஶிவஸ்தம் (கவலயதிஸுமதிர்யோ)
மார்கண்டே³யேஶ்வரேஶம் பஶுபதிமநிஶம் பார்வதீஶம் ப⁴ஜேऽஹம் ॥ 8॥

ப்³ரஹ்மாத்³யைர்லோகபாலை: ப்ரணமிதசரணா: ப்ரார்த²நாக்ரு’ஷ்டசித்த-
ஸ்தாந் காருண்யேந வீக்ஷ்ய த்ரிபுரதி³திஸுதாநேகபா³ணேந த³க்³து⁴ம் ।

ஸர்வோபாயை:ஸமர்த:²ஸஸுரரிபுபுரீதா³ஹகோ ய: ஶிவஸ்தம்
மார்கண்டே³யேஶ்வரேஶம் பஶுபதிமநிஶம் பார்வதீஶம் ப⁴ஜேऽஹம் ॥ 9॥

நந்தீ³ஶாநந்த³நாட்யப்ரியமகி²லகலாகோவித³ம் ஸர்வவித்³யா-
ஸாம்ராஜ்யாநந்த³பீட²ஸ்தி²தபரமஶிவம் ஸுந்த³ரம் மந்த³ஹாஸம் ।

ச²ந்தோ³கு³ஹ்யார்த²தத்த்வாத்மகமப⁴யமஜாநந்த³கந்த³ம் முகுந்த³ம்
மார்கண்டே³யேஶ்வரேஶம் பஶுபதிமநிஶம் பார்வதீஶம் ப⁴ஜேऽஹம் ॥ 10॥

மார்கண்டே³யேஶ்வரஸ்ய ஸ்தவமித³மக⁴தூலாத்³ரிவைஶ்வாநராப⁴ம்
நித்யம் யோ ப⁴க்தியுக்த: பட²தி ஸ புருஷ: பாபஸங்கா⁴த்³விமுக்த: ।

ஸத்³பூ⁴மௌ ஸர்வபோ⁴கை³ரநவரதஸுக²ம் ப்ராப்தவாந் (ப்ராப்நுயாத்)ஸர்வதே³வை:

।
ஸந்மாந்ய: ஶ்லாக⁴நீய:ஸ ப⁴வதி ப⁴க³வாந் ஶ்ரீகு³ரோ:ஸத்ப்ரஸாதா³த் ॥ 11॥

॥ இதி ஶ்ரீமார்கண்டே³யேஶ்வரேஶஸ்தவ:ஸம்பூர்ண:॥

